


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 21-Ի N 218-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՆՈՅԵՄԲԵՐԻ 14-Ի N 1228-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	1. Ֆինանսների նախարարություն 
	20.02.2024 թ.

	
	N 01/2-1/3741-2024

	Դիտողություններ և առաջարկություններ չկան:
	Ընդունվել է:

	2. Էկոնոմիկայի նախարարություն 
	22.02.2024 թ.

	
	N 01/3063-2024

	1. Նախագծի N 1 հավելվածի 6-րդ ենթակետի (N 4 աղյուսակ) «Բարձրագույն ռիսկ» արտահայտությունը հստակեցման կարիք ունի,



2. Նախագծի N 1 հավելվածի N 4 աղյուսակի նոր խմբագրությամբ շարադրելու նպատակը և հիմքերը հստակեցման կարիք ունեն,






3. Նախագծի N 1 հավելվածն առաջարկվում է համապատասխանեցնել  Եվրասիական տնտեսական հանձնաժողովի խորհրդի 2014 թվականի հոկտեմբերի 9-ի «Անասնաբուժական հսկողության (վերահսկողության) ենթակա օբյեկտների համատեղ ստուգումներ անցկացնելու և ապրանքների (արտադրանքի) փորձանմուշներ վերցնելու միասնական կարգի մասին հիմնադրույթի վերաբերյալ» N 94 որոշման պահանջներին:
  
4. Նախագծի N 2 հավելվածի 3-րդ կետի 2-րդ և 3-րդ ենթակետերով սահմանված դրույթները պարզաբանման կարիք ունեն՝ հիմնավորելով սահմանված կարգով Հայաստանի Հանրապետության հավատարմագրված համապատասխանության գնահատման մարմնի կողմից իրականացված փորձաքննությունների և դրանց արդյունքների արժանահավատության, հուսալիության, հավաստիության  ապահովման անհրաժեշտությունը՝ այլ պետությունների օրենսդրությամբ սահմանված ռեֆերենս լաբորատորիանների միջոցով:    


5. Նախագծի N 2 հավելվածի 4-րդ կետով սահմանված դրույթը հստակեցման կարիք ունի, քանի որ ցանկացած դեպքում եթե Լիազոր մարմինը նմուշը սույն կարգով սահմանված դեպքերում փորձարկման է ներկայացնելու Կառավարության որոշմամբ սահմանված այլ պետությունների ռեֆերենս լաբորատորիա, ապա այդ դեպքում ինչու՞ է անհրաժեշտ Գնահատման մարմնի տրված լաբորատոր փորձաքննությունների արդյունքները,
6. Նախագծի N 2 հավելվածի 4-րդ և 5-րդ կետերում «փորձարկման արդյունքները» արտահայտությունը փոխարինել «փորձարկման նմուշները» արտահայտությամբ, 
7.  Նախագծի N 2 հավելվածի 5-րդ կետն ամբողջությամբ պարզաբանման կարիք ունի, քանի որ բացակայում են 5-րդ կետի ենթակետերով սահմանված դեպքերի հիմնավորումները՝ հաշվի առնելով, որ Հայաստանի Հանրապետությունում համապատասխանության գնահատման մարմինների հավատարմագրումն իրականացվում է ՀՀ օրենսդրության, իրավական այլ ակտերի և միջազգային ԻՍՕ/ԻԷԿ 17000 համակարգի ստանդարտների պահանջներին համապատասխան: 
8. Նախագծի N 2 հավելվածի 6-րդ կետով սահմանված ընթացակարգը հստակեցման կարիք ունի, մասնավորապես, «Լիազոր մարմնի աշխատող» արտահայտությունը և ողջ գործընթացը, 
9. Նախագծի N 2 հավելվածի 10-րդ կետում «կարող է» բառը փոխարինել «պետք է» բառով,

10. Նախագծի N 2 հավելվածով պետական բյուջեի միջոցների հաշվին պահեստային նմուշն այլ պետության ռեֆերենս փորձարկման լաբորատորիա ուղարկելու դեպքերը և կարգը սահմանելիս գնահատվե՞լ է պետական բյուջեի վրա նախատեսվող ծանրաբեռնվածությունը:  
Միաժամանակ տեղեկացնում եմ, որ անհրաժեշտության դեպքում ՀՀ էկոնոմիկայի նախարարությունը պատրաստակամ է մասնակցել Նախագծի վերաբերյալ քննարկումներին: 

	Պարզաբանում:
Միջազգային պրակտիկայում ռիսկերի գնահատման համակարգում գործում է բարձրագույն ռիսկ  կատեգորիան, որը բնորոշում է ռիսկայնության ամենաբարձր ցուցանիշը կամ վտանգավորության աստիճանը:

Պարզաբանում:
Նախագծի N 1 հավելվածի N 4 աղյուսակի համաձայն ապրանքի դասակարգումն ըստ  զանգվածի լրացվել է  բարձրագույն ռիսկ ցուցանիշով, որը հնավորություն կընձեռի    խստացնել մեծ խմբաքանակների անվտանգության նկատմամբ վերահսկողությունը, հիմք ընդունելով դրանց սպառման  մեծածավալ շրջանակը:

Չի ընդունվել:
Նախագիծը Եվրասիական տնտեսական հանձնաժողովի խորհրդի 2014 թվականի հոկտեմբերի 9-ի «Անասնաբուժական հսկողության (վերահսկողության) ենթակա օբյեկտների համատեղ ստուգումներ անցկացնելու և ապրանքների (արտադրանքի) փորձանմուշներ վերցնելու միասնական կարգի մասին հիմնադրույթի վերաբերյալ» N 94 որոշման պահանջներին չի հակասում:


Պարզաբանում:
Նախագծի N 2 հավելվածի 3-րդ կետի 2-րդ և 3-րդ ենթակետերով սահմանված դրույթները միտված  Հայաստանի Հանրապետությունում ռեֆերենս լաբորատորիայի բացակայության պայմաններում ապահովել վիճելի կամ կասկած ունենալու պարագայում  ռեֆերենս, այն է ոչ վիճարկելի արդյունքի ապահովում:









Ընդունվել է :
Նախագծում կատարվել է համապատասխան փոփոխություն:








Ընդունվել է :
Նախագծում կատարվել է համապատասխան փոփոխություն:


Պարզաբանում:
Նախագծի նպատակն է ոչ թե հավատարմագրման գործընթացի արժանահավատության ստուգումը, այլ Հայաստանի Հանրապետությունում ռեֆերենս լաբորատորիայի բացակայության պայմաններում ապահովել վիճարկման հնարավորությունը:






Ընդունվել է:
Նախագծում կատարվել են համապատասխան փոփոխություններ:


Ընդունվել է:
Նախագծում կատարվել են համապատասխան փոփոխություններ:

 Պարզաբանում:
Ֆինանսների նախարարության կողմից նախագծի վերաբերյալ առաջարկություններ չեն ներկայացվել:

	3. Առողջապահության նախարարություն
	15.02.2024 թ.

	
	N ԱԱ/04/4165-2024

	Առաջարկություններ և դիտողություններ չկան:

	Ընդունվել է:

	4. Սննդամթերքի անվտանգության տեսչական մարմին
	21.02.2024 թ.

	
	N /06.1/2245-2024

	1. Որոշման վերնագրում և 1-ին կետում հաստատել բառը փոխարինել սահմանել բառով.
2. Նախագիծը լրացնել նոր 8-րդ ենթակետով․ 
8) Որոշումը լրացնել նոր 1․3-րդ կետով․
 1․3․ Սույն որոշման 1․1-ին կետը գործում է մինչև Հայաստանի Հանրապետությունում ազգային ռեֆերենս փորձարկման լաբորատորիայի նշանակումը։՝ հիմք ընդունելով օրենքի 16-րդ հոդվածի 8-րդ մասը.
3. Նախագծի հավելվածի 5-րդ կետով սահմանված կարգավորումը չի բխում Հայաստանի Հանրապետության կառավարության 2013 թվականի փետրվարի 21-ի N 218-Ն որոշման հավելվածի 11-րդ կետից, քանի որ ոչ բոլոր դեպքերում է նմուշառում վերահսկողության տեսակն իրականացվում, իսկ տվյալ դեպքում խոսքը պահեստային նմուշի մասին է։ Նախագծի 5-րդ կետում բացառություններ սահմանված չեն, ենթադրվում է, որ Տեսչական մարմինը բոլոր դեպքերում նմուշը պետք է փորձարկման ներկայացնի այլ պետության ռեֆերենս լաբորատորիա, ուստի անհրաժեշտ է հստակ սահմանել, թե որ դեպքերում է (անհամապատասխանություն հայտնաբերելու, թե բոլոր դեպքերում) Տեսչական մարմինն իրավասու նմուշը ներկայացնել այլ պետության ռեֆերենս լաբորատորիա փորձարկման։ Բացի այդ, այլ պետության ռեֆերենս լաբորատորիա է ներկայացվում պահեստային նմուշը, ոչ թե լաբորատոր փորձարկման արդյունքը։ Նույն դիտարկումը վերաբերում է նաև 4-րդ կետին․
4. Որոշման հավելվածի 1-ին աղյուսակում առաջարկում ենք 1-ին, 3-րդ, 5-րդ, 7-րդ, 9-րդ, 11-րդ, 13-րդ, 18-րդ, 20-րդ կետերում 15 թիվը փոխարինել 17 թվով.
5. Որոշման հավելվածի 11-րդ կետի 2-րդ ենթակետը կասկածների բառից հետո լրացնել ՝ պետական կամ տեղական ինքնակառավարման մարմիններից ստացված սննդամթերքի վտանգավորության վերաբերյալ գրավոր տեղեկատվության, բառերով.




6.Որոշումը լրացնել նոր 11.1-ին կետով.
[bookmark: _Hlk158632825]11.1.  Սույն կարգի 11-րդ կետի 1-ին և 2-րդ ենթակետերով սահմանված դեպքերում նմուշառում կատարելիս նմուշները լաբորատոր փորձարկման են ներկայացվում արագ արձագանքման միջազգային համակարգերի, այլ երկրների լիազոր մարմինների հաղորդումների, ԵԱՏՄ-ի միջոցով ստացված տվյալների կամ սննդամթերքի անվտանգության բնագավառի լիազոր մարմնի վերահսկողության արդյունքներով հայտնաբերված շեղումների բոլոր ցուցանիշներով: Այն դեպքում, երբ սույն կետում նշված պարտադիր ստուգման ենթակա ցուցանիշները 6-ից պակաս են, նմուշները լաբորատոր փորձարկման են ներկայացվում տվյալ ապրանքատեսակի համար տեխնիկական կանոնակարգերով նորմավորվող մնացած ցուցանիշներով՝ ռոտացիոն կարգով։ Եթե Մաքսային միության տեխնիկական կանոնակարգերով սահմանվել են նոր ցուցանիշներ կամ դրանց նոր թույլատրելի մակարդակներ, ապա նմուշառում կատարելիս նմուշները լաբորատոր փորձարկման են ներկայացվում 3 տարի տվյալ ցուցանիշներով նույնպես։.
7․ Նախագծի հավելվածի 5-րդ կետի 1-ին ենթակետը տվյալների բառից հետո լրացնել ,սննդամթերքի անվտանգության բնագավառի լիազոր մարմնի կողմից պետական վերահսկողության արդյունքներով բառերով.
    8. Որոշման հավելվածի 1-ին աղյուսակի 15-րդ, 23-րդ, 25-րդ, 27-րդ կետերից թարմ, պաղեցրած բառերը հանել.
9. Որոշման հավելվածի 1-ին աղյուսակի 16-րդ, 24-րդ, 26-րդ, 28-րդ կետերը սառեցրած բառից առաջ լրացնել թարմ, պաղեցրած, բառերով.
10. Որոշման հավելվածի 1-ին աղյուսակի 23-րդ, 25-րդ, 27-րդ կետերից համապատասխանաբար հանել սննդի մեջ օգտագործելու համար պիտանի խոշոր և մանր աղացվածքի ալյուր և խեցգետնակերպերից հատիկներ, ալյուր՝ մանր և խոշոր աղացվածքի, և հատիկներ կակղամորթներից՝ սննդի մեջ օգտագործելու համար պիտանի, ալյուր՝ մանր և խոշոր աղացվածքի, և հատիկներ՝ ջրային անողնաշարավորներից՝ բացի խեցգետնակերպերից և կակղամորթներից՝ սննդի մեջ օգտագործելու համար պիտանի բառերը.
11. Որոշման հավելվածի 1-ին աղյուսակը լրացնել նոր 28.1-ին կետով.

	28.1
	Ալյուր՝ մանր և խոշոր աղացվածքի և հատիկներ ձկից, խեցգետնակերպներից, կակղամորթներից ևջրային այլ անողնաշարավորներից, սննդի մեջ օգտագործելու համար պիտանի
	0309
	15


․
12․ Նախագծի հավելվածի 6-րդ կետը «ընթացքում» բառից հետո լրացնել «գրավոր» բառով․
13․ Նախագծի հավելվածի 7-րդ կետում նշված միջազգային տեղափոխում իրականացնող կազմակերպությունից ծառայության ձեռք բերման գործընթացը կարգավորված չէ, նույն կետում նշված նմուշի պահման պայմաններն ապահովող տարայի տեսակը հստակ չէ․





14․ Նախագծի հավելվածի 10-րդ կետում «կարող է տեղադրել» բառերը փոխարինել «տեղադրում է» բառով․
15․ պահեստային նմուշի ՀՀ կառավարության 2014 թվականի հոկտեմբերի 16-ի N 1142-Ն որոշմամբ սահմանված հասկացությունը ենթադրում է համապատասխան պայմաններ և հնարավորություններ ընտրանքի ծավալից նմուշ առանձնացնելու համար՝ համաձայն Մաքսային Միության «Սննդամթերքի անվտանգության մասին» 021/2011 տեխնիկական կանոնակարգի պահանջների ապահովման համար կանոնակարգին կից գործող ստանդարտների շարքում ներառված ՍՏԲ 1036-97 «Սննդամթերք և սննդային հումք․ Անվտանգության ցուցանիշների որոշման համար նմուշառման մեթոդներ» ստանդարտի, սակայն  պահեստային նմուշը չի վերաբերում մանրէաբանական ցուցանիշների փորձարկումներին։
Հաշվի առնելով այն հանգամանքը, որ համաձայն Որոշման հավելվածի 11-րդ կետի ներմուծվող բեռի հսկողության տեսակը որոշվում է բեռի տվյալ խմբաքանակի ընդհանուր ռիսկայնության միավորից ելնելով, իսկ Նախագծում առաջարկվում է աղյուսակ 4-ում փոփոխել միավորների թիվը, որի արդյունքում սննդամթերքի շատ տեսակներ, որոնցից ներկա պահին սահմանային պետական վերահսկողության շրջանակում նմուշառում չի իրականացվում՝ սահմանային պետական վերահսկողության շրջանակում իրականացվելու է նմուշառում (օրինակ՝ ՀՀ ներմուծվող 10 տոննա և ավել քաշով բուսական յուղերը)։ Հարկ ենք համարում նշել, որ համաձայն Մաքսային միության հանձնաժողովի 2011 թվականի դեկտեմբերի 9-ի «Սննդամթերքի անվտանգության մասին» Մաքսային միության տեխնիկական կանոնակարգն ընդունելու մասին» N 880 որոշման 23-րդ հոդվածի՝ ՀՀ ներմուծվող սննդամթերքի շատ տեսակներ ենթակա են համապատասխանության գնահատման՝ համապատասխանության հայտարարագրման ձևով, որի ժամանակ նախատեսված է պարտադիր լաբորատոր փորձաքննության անցկացում, իսկ 2 հ սխեմայով հայտարարագրման դեպքում՝ լաբորատոր փորձաքննության է ենթարկվում յուրաքանչյուր խմբաքանակը։

	1. Ընդունվել է:


2. Ընդունվել է:









3. Ընդունվել է:


























4. Ընդունվել է:




5. Չի ընդունվել:
Հիմք ընդունելով այն հանգամանքը, որ պետական կամ տեղական ինքնակառավարման մարմիններից ստացված սննդամթերքի վտանգավորության վերաբերյալ գրավոր տեղեկատվությունը հիմք է «ՀՀ-ում ստուգումների կազմակերպման և անցկացման մասին» օրենքի իրավակարգավորումների համաձայն ստուգում իրականացնելու և դրա արդյունքով նոր մաին սննդամթերքի վտանգավորությունը հաստատելու համար:

6. Ընդունվել է մասնակի:































7. Ընդունվել է:





8. [bookmark: _GoBack]Ընդունվել է:



9. Ընդունվել է:



10. Ընդունվել է:













11. Ընդունվել է:















12. Ընդունվել է:


13. Չի ընդունվել:
Միջազգային տեղափոխում իրականացնող կազմակերպությունից ծառայության ձեռք բերման գործընթացն իրականացվելու է «Գնումների մասին» օրենքի իևավակարգավորումների համաձայն: Ինչ վերաբերվում նմուշի պահման պայմաններն ապահովող տարայի տեսակին, ապա Նախագծում սահմանված է, որ այն տեղադրվում է նմուշի պահման ջերմաստիճանը և պայմանները ապահովող տարայի մեջ։

14. Ընդունվել է:


15. Ընդունվել է ի գիտություն:


	5. Պետական եկամուտների կոմիտե
	16.02.2024 թ.

	
	N 03/3-2/9961-2024

	Հաշվի առնելով այն, որ Եվրասիական տնտեսական միության օրենսդրությամբ սահմանված են համապատասխան բնագավառը կարգավորող նորմեր, (օրինակ՝ Եվրասիական տնտեսական հանձնաժողովի խորհրդի 30․11․2016թ․-ի թիվ 157 որոշում), առաջարկում ենք Նախագծի 1-ին կետի 4-րդ ենթակետով լրացվող՝ Որոշման 2-րդ հավելվածի 12-րդ կետում «ՀՀ կառավարության 2010 թվականի հոկտեմբերի 21-ի N 1442-Ն որոշմամբ սահմանված սննդամթերքի ներմուծմանը վերաբերող իրավակարգովորումները» բառերը փոխարինել «ԵՏՄ և ՀՀ օրենսդրությամբ սահմանված իրավակարգավորումները» բառերով։

	Չի ընդունվել:
Հիմք ընդունելով այն նահգամանքը, որ ԵԱՏՄ իրավական ակտերն ՀՀ-ում ունեն ուղղակի կիռառություն, հետևաբար՝ ՀՀ կառավարության որոշման մեջ հղում կատարելու գտնում եմ ոչ նպատակահարմար:


	6. Արդարադատության նախարարություն
	25.04.2024 թ.

	
	N 01/27.1/16143-2024

	1.Նախագծի 1-ին կետի 3-րդ ենթակետի համաձայն՝ ՀՀ կառավարության 2013 թվականի փետրվարի 21-ի N 218-Ն որոշման 1-ին կետով հաստատված «Հավելված»-ը դառնում է «Հավելված N 1»:
	Այդ առումով հարկ է նկատի ունենալ, որ նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի  հավելվածների համարների փոփոխություն չի կատարվում: Ուստի առաջարկում ենք որոշումն ամբողջությամբ ներկայացնել նոր խմբագրությամբ կամ վերոնշյալ նորմատիվ իրավական ակտն ուժը կորցրած ճանաչել և ընդունել նորը: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի պահանջներից:
	Վերոգրյալի համատեքստում անհրաժեշտ է վերանայել նաև 2-րդ հավելվածի ամբողջ տեքստը, մասնավորապես, հավելված 1-ին տրված հղումները:
	2. Նախագծի 1-ին կետի 7-րդ ենթակետով լրացվող 2-րդ հավելվածի 6-րդ կետում «տեղեկացում» բառն անհրաժեշտ է փոխարինել «տեղեկացնում» բառով, իսկ 7-րդ կետում «կապարաքնկում» բառն անհրաժեշտ է փոխարինել «կապարակնքում» բառով:

	1. Չի ընդունվել:
«Նորմատիվ իրավական ակտերի մասին» օրենքի 14-րդ հոդվածի 11-րդ մասի  համաձայն՝ նորմատիվ իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում: 
Հետևաբար, վերոնշյալ նորմը չի տարածվում հավելվածների վրա, մասնավորապես այն պարագայուն, որ վերոնշյալ փոփոխությունը պայմանավորաված է նոր հավելվածի լրացման անհրաժեշտությամբ:










2. Ընդունվել է:



